
1 
 

ლემინგები 

 

გაკვეთილის გეგმა 

 

მედიის მიერ უკვდავყოფილი ცრურწმენები 

 

ზოგადი მიმოხილვა: 

 

მოსწავლეები განიხილავენ, თუ რა იციან ან რა სმენიათ ლემინგებზე (მათ 

შორის, თუ სმენიათ პუპულარული მოსაზრება, რომ ლემინგები 

ერთმანეთს ბრმად მიჰყვებიან და თავს იკლავენ კლდიდან ზღვაში 

გადახტომით). შემდეგ ისინი ნახავენ მოკლე ვიდეო რგოლს 1957 წლის 

დოკუმენტური ფილმიდან „White Wilderness“. მასში ნაჩვენებია 

ლემინგების ჯგუფი, რომელიც მიიწევს კლდისაკენ, რომელიც ზღვას 

გადაჰყურებს და შემდეგ ისინი კლდიდან წყალში ხტებიან. 

მასწავლებელს მიჰყავს დისკუსია იმ „მტკიცებულებაზე“, რომ ლემინგები 

თავს იკლავენ კლდიდან გადმოხტომით; შემდეგ მასწავლებელი უხსნის 

მოსწავლეებს, რომ ლემინგები სინამდვილეში ასე არ იქცევიან - ეს არის 

ურბანული ლეგენდა.   

მოსწავლეები განიხილავენ ამ ფაქტს მედიაწყაროების ინფორმაციის 

საიმედოობის კონტექსტში, განიხილავენ, აგრეთვე, ცრურწმენების 

უკვდავყოფის და მედიაეთიკის საკითხებს.  

 

 

სასწავლო გეგმის სფეროები 

 

 ბიოლოგია      კომუნიკაციები  საინფორმაციო 

წიგნიერება 

 ზოოლოგია  მედიის 

სწავლებები 

სწავლის საფეხური: 

 

 საშუალო სკოლა კოლეჯის მეშვეობით 

 

 

სწავლის მიზნები: 

 

 ლემინგების შესახებ ინფორმაციის მიღება, მათ შორის, თუ 

სად ცხოვრობენ და როგორ იქცევიან. 

 „ურბანული ლეგენდის“ ცნების წარდგენა, მისი სინამდვილის 

დადგენის ხერხები (სამეცნიერო გამოკვლევები, ლოგიკური 

აზროვნება, საღი აზრი, snopes.com-ის მსგავსი რესურსები). 

 დეტალური დაკვირვება და მტკიცებულებაზე დაფუძნებული 

პასუხების უზრუნველყოფა. 

 აუდიოვიზუალური მედიამესიჯების ანალიზი. 

 ფილმსა და ტელევიზიაში გამოყენებულ ტექნიკაზე 

ცნობიერების ამაღლება (მათ შორის, დოკუმენტური ფილმები 

ბუნებაზე, მოქმედების თანმიმდევრობის შექმნა და 

ცხოველთა ქმედებების გამოსახვა). 

 თვალსაწიერის გაფართოება და განსხვავებული საწარმოო 

ტექნიკის შეფასება, რომელიც აუდიოვიზუალურ მესიჯებში 

გამოიყენება (კადრს მიღმა ხმა, მუსიკა, განათება, ტემპი, 

კამერის რაკუსრი და ა.შ.) 

 მეცნიერებასა და რეალურ სამაყროზე ადამიანების 

განსხვავებული შეხედულებები; ამ შეხედულებებზე მედიის 

გავლენის ასახვა. 

 

ლექსიკონი 

 

ლემინგები, ტუნდრა, არქტიკა, მიგრაცია, უფსკრული, ზვავი, ურბანული 

ლეგენდა, snopes.com 

წინასწარი მომზადება 

 არ არის საჭირო 

 

 

საჭირო დრო 

 

 15 – 30 წთ, დამოკიდებულია არჩევით ქმედებებზე. 

 

 

მასალები 

 

 PowerPoint სლაიდები ან ამობეჭდილი მასალები მედიის 

შეხედულებაზე ლემინგების სუიციდთან დაკავშირებით და 

snopes.com_დან გვერდები. 

 ვიდეო რგოლი “White Wilderness”_დან  YouTube_ზე ან  DVD_ზე. 

 LCD პროექტორი და ეკრანი (ან დიდი ტელევიზორი  DVD 

პლეიერით). 

 (სასურველია) ინტერნეტთან წვდომა (snopes.com და სხვა ვებ 

გვერდებისათვის). 

 (არჩევითი) სტუდენტების წვდომა კომპიუტერებთან, რომ 

შეისწავლონ ლემინგების საკითხი და ასევე გაეცნონ snopes.com_ს. 

 

 

 

ნაბიჯ-ნაბიჯი პროცედურები: 

 

1. ჰკითხეთ მოსწავლეებს, თუ სმენიათ ლემინგებზე, პატარა 

ცხოველებზე, რომლებიც ცოტათი ზღვის გოჭებს ჰგვანან. 

გაარკვიეთ, თუ რა იციან ლემინგებზე და საიდან აქვთ ეს 

ინფორმაცია (ვინ და რა არის მათი ინფორმაციის წყარო). 

2. აჩვენეთ ლემინგების პოპულარული მედიაგამოსახულების 

მაგალითი: როგორ მიჰყვებიან ერთმანეთს ბრმად და კლდიდან 

ზღვაში გადმოხტომით როგორ იკლავენ თავს. ჰკითხეთ 

მოსწავლეებს, რას ფიქრობენ, სიმართლეა თუ არა ყოველივე ეს და 

როგორ შეძლებენ ამის გარკვევას.    

3. აუხსენით, რომ 1958 წელს, დისნეიმ (Disney) გადაიღო 

დოკუმენტური ფილმი ცხოველებსა და ფრინველებზე არქტიკულ 

ტუნდრაში. ფილმის სახელწოდებაა  „A True-Life Adventure: White 

Wilderness“. დოკუმენტურმა ფილმმა კინოაკადემიის უმაღლესი 

ჯილდო მიიღო, როგორც საუკეთესო სრულმეტრაჟიანმა 

დოკუმენტურმა ფილმმა. მასში ნაჩვენებია, თუ როგორ იქცევიან 

ლემინგები მიგრაციისას.  

4. აჩვენეთ 2 წუთიანი ვიდეო რგოლი, სთხოვეთ მოსწავლეებს 

ყურადღებით მოუსმინონ კადრს მიღმა ხმას და მუსიკას, ასევე, 

დააკვირდნენ ლემინგების ქმედებებს.  

 

 

კადრს მიღმა ხმა 

(დრამატული მუსიკის თანხლებით) 

 

ლემინგებს დაავიწყდათ საკვების იდეა. ისინი აკვიატებული აზრის 

მსხვერპლნი გახდნენ : მოძრაობა, მოძრაობა და ისევ მოძრაობა. 

თუკი პატარა ნაკადულთან მივლენ, ყვინთავენ მასში; წყალს ისინი 

მოქმედებაში არ მოჰყავს. 

საკუთარი გამბედაობით მათ ნამდვილად შეუძლიათ, გადაცურონ 

საკმაოდ დიდი  მდინარეები და ტბები. 

წინ არის არქტიკული სანაპირო და პატარა ცხოველები წინ 

მიექანებიან.  

გაშმაგებით მიაღწევენ კლდეს, დააყენებენ მიწისა და ქვების ზვავს.  

ისინი უფსკრულს უახლოვდებიან. 

უკან დასაბრუნებელი ბოლო შანსი აქვთ. 

და მაინც, საკუთარ თავს სივრცეში სტყორცნიან.  

5. ჰკითხეთ მოსწავლეებს, რას ფიქრობენ ამ მტკიცებულებაზე? 

შესაძლოა, ეს არ იყოს მართალი? როგორ შეუძლიათ. ლემინგებზე 

სიმართლე დაადგინონ? 

6. (არჩევითი) მოსწავლეები პატარა ჯგუფებში ამუშავეთ, მოიძიონ 

ონლაინ, თუკი მართლა იკლავენ თავს ლემინგები, როგორც ეს 

დოკუმენტურ ფილმშია ნაჩვენები. მიეცით მათ 10 წუთი, რომ 

გამოიკვლიონ და შემდეგ ჯგუფებს გააკეთებინეთ მოხსენება, თუ 

რა იპოვეს. მოხსენებისას უნდა აღნიშნონ ის ვებგვერდები, 

რომლებიც გამოიყენეს ინფორმაციის მოსაძიებლად. მთელ 

კლასთან ერთად განიხილეთ წყაროების საიმედოობა (შეადარეთ 

დოკუმენტურ ფილმს). ქვემოთ ნახეთ გაგრძელება  უფრო მეტი 

ინფორმაციის მისაღებად და ასევე შემოთავაზებები. როგორ 

განიხილოთ  ვებგვერდების საიმედოობა. 

7. აუხსენით, რომ სინამდვილეში ლემინგები ერთმანეთს ბრმად არ 

მიჰყვებიან და არც თავს იკლავენ კლდიდან გადმოხტომით. ეს 

არის „ურბანული ლეგენდის“ მაგალითი - ფართოდ 

გავრცელებული მოსაზრება, დაფუნებული მითქმა-მოთქმაზე და 

არა  მტკიცებულებებზე.  ჰკითხეთ, იციან თუ არა, როგორ 

შეამოწმონ ურბანული ლეგანდის მართებულობა. 

8. წარუდგინეთ  snopes.com, როგორც ურბანულ ლეგენდებზე 

ინფორმაციის წყარო.  აჩვენეთ  snopes_ის გვერდი ლემინგებზე და 

დისნეის ფილმი “White Wilderness”. 

9.  ეთიკისა და მედიაპროდუქციის ტექნიკების კონტექსტში 

განიხილეთ ფილმის რეჟისორის გადაწყვეტილება ლემინგების 

კლდიდან გადმოგდების შესახებ. მოსწავლეებს ვიდეო რგოლის 

ბოლო ნაწილი აჩვენეთ. ყურადღება გაამახვილეთ, რომ ფილმის 

რეჟისორმა შექმნა შთაბეჭდილება, თითქოს ლემინგები კლდიდან 

ხტებიან, როცა სინამდვილეში ასე არ ხდება. ხაზი გაუსვით კადრს 

მიღმა ხმისა და მუსიკის როლს, რომელიც მოქმედებას უფრო 

დრამატულს ხდის. 

10.  აჩვენეთ snopes_ზე წარმოდგენილი ურბანული ლეგენდების სხვა 

მაგალითები, მათ შორის, მცდარი მოსაზრებები ცხოველებზე  (მაგ. 

ოპოსუმები კუდით ეკიდებიან) და ასევე ურნაბული ლეგენდები, 

რომლებიც მართალია (მაგ. Marlboro Man გარდაიცვალა ფილტვის 

კიბოთი). მოუწოდეთ მოსწავლეებს, გამოიყენონ snopes.com, რომ 

მოიძიონ ურბანული ლეგენდები, რომლებიც სმენიათ და მოიტანონ 

ისინი სამომავლოდ საკლასო დისკუსიისათვის.  

 

 

გაგრძელება და ადაპტაცია 

 

 ეს გაკვეთილი შესაძლოა დავაკავშიროთ უფრო ფართო 

კვლევასთან, როგორ შევაფასოთ სხვადასხვა ტიპის წყაროებიდან  

(განსაკუთრებით, ვებგვერდებიდან) მიღებული ინფორმაციის 

საიმედოობა. უბრალოდ URL_ზე დომეინის სახელის ნახვა არ არის 

საკმარისი (.com, .edu, .org, .gov, .net), თუმცა, გარკვეულ 

ინფორმაციას გვაძლევს. მოსწავლეებს ყოველთვის უნდა შეეძლოთ 

იმის დადგენა, თუ ვინ შექმნა ვებგვერდი, მათი 

უფლებამოსილებები, მიზანი, მიზნობრივი აუდიტორია, რამდენად 

ახალია ინფორმაცია და სხვა რელევანტური ინფორმაცია, რომელიც 

მათ დაეხმარება, შეაფასონ წარმოდგენილი ინფორმაციის სიზუსტე.  

           ბევრი რესურსი არსებობს, რომელიც გამოკვლევაში დაგეხმარებათ,       

მაგალითად : 

http://www.ithaca.edu/looksharp/?action=webresources_websites#criteria 

 

 ვებ გვერდ snopes.com_ის ერთ-ერთ განყოფილებას ეწოდება 

„დაკარგული ლეგენდები“, რომელიც საიტის დანარჩენი 

ნაწილისგან საკმაოდ განსხვავდება. მოსწავლეებს შეუძლიათ 

მოიძიონ ინფორმაცია ურბანულ ლეგენდებზე snopes_ის საიტზე, 

მაგალითად მისტერ ედზე (1960_იან წლებში სატელევიზიო შოუს 

მოლაპარაკე ცხენი). 

 

http://www.ithaca.edu/looksharp/?action=webresources_websites#criteria

   snopes.com_ის ვებგვერდზე „დაკარგული ლეგენდების“ განყოფილებაში 

სიმართლე დამაბნეველი გზითაა ახსნილი. რასაც snopes ამბობს, 

სინამდვილეში მცდარია - მკითხველი საღი აზრის ან კრიტიკული 

აზროვნების უნარების გამოყენებით შეძლებს, მათ ახსნაში გარკვეული 

გასაღები იპოვოს. თითოეული განმარტების ბოლოს მიბმულია 

„დამატებითი ინფორმაცია“. თუკი გახსნით, იქვე წაიკითხავთ, რომ 

ბრმად არასდროს უნდა ენდოთ წაკითხულს; არ უნდა მიიღოთ ის, 

როგორც სიმართლე,  კრიტიკული კითხვების დასმის გარეშე, თუნდაც 

ინფორმაცია ამ ვებ გვერდზე იყოს წარმოდგენილი.  

 

ეს ბრწყინვალე და მნიშვნელოვანი გაკვეთილია - მაგრამ ფრთხილად 

იყავით მისი გამოყენებისას. რა თქმა უნდა, არ გსურთ, რომ 

მოსწავლეებმა, რომლებსაც ჯეროდათ ამ მცდარი პასუხების, თავი 

მოტყუებულად ან სულელებად იგრძნონ. თუკი მოსწავლეებს ამ 

ვებგვერდის ნახვას კლასში სთხოვთ ან საშინაო დავალებად მისცემთ, 

დისკუსია შემდეგი კითხვებით დაიწყეთ: 

 

რას ამბობს snopes ბატონ ედზე? 

ფიქრობთ, რომ ეს მართალია?  

*გამოიკვლიეთ განმარტებაში მოცემული საეჭვო ძაფები, მაგალითად 

მტკიცება, რომ სატელევიზიო შოუ იყო შავ-თეთრი და ამიტომაც 

მაყურებლები ვერ დაადგენდნენ, რომ ეს ზებრა იყო. ან სურათი 

რომელზე დაწკაპუნებითაც შეგიძლიათ ნახოთ ზებრა, როგორ 

გამოიყურება შავ-თეთრ ფონზე (რომელიც გავს ცხენის სურათს). 

 

შეიძლება snopes ცდებოდეს? 

ვინმემ წაიკითხა ბოლოში მოცემული ბმული? რა წერია იქ? 

რა მიზნით შექმნა snopes_მა თავის ვებგვერზე ეს განყოფილება? 

რა არის სანდო წყაროების გაკვეთილი? 

როგორ გამოიყურება ზებრა                    როგორ ჩანს ბატონი ედი 

ფერად ეკრანზე                                            შავ–თეთრ ეკრანზე 

 

ზებრა შესამჩნევად პატარაა, ვიდრე ცხენი. ბატონი ედი გამოაჩინეს 

უფრო დიდი, ვიდრე ის სინამდვილეშია. ეს ხერხი ასევე გამოიყენეს ალან 

იანგზე, სერიალების ვარსკვლავზე, რადგან ის იყო დაბალი. რადგან 

ზებრას სიარული მნიშვნელოვნად განსხვავდება ცხენისგან, იშვიათ 

ეპიზოდებში, სადაც ბატონი ედი მირბოდა, იყენებდნენ ნამდვილ 

ცხენებს. ამან მიგვიყვანა მცდარ მოსაზრებამდე, რომ ზებრას იყენებდნენ 

„დუბლის ტრიუკებისათვის“. 

როგორ გამოიყურება                               როგორ გამოიყურება ბატონი ედი 

ზებრა შავ-თეთრ ეკრანზე                                       შავ-თეთრ ეკრანზე 

